
Подрачје 1:  Наставни планови и програми
	Бр. 
	Индикатор за квалитет
	Теми

	1.1
	Реализација на наставните планови и програми
	· Применувани наставни планови и програми

·  Информираност на родителите и учениците за наставните планови и програми

· Изработување на индивидуални образовни планови (ИОП) за учениците со посебни образовни потреби

·  Избор на наставни предмети

·  Планирање на активности за реализација на слободните часови/проектните активности на училиштето

· Реализација на проширени програми



	1.2
	Квалитет на наставните планови и програми


	·  Родова и етничка рамноправност, мултикултурни содржини во наставните програми и учебните помагала

·  Интегрирање на карактеристиките и потребитe на локалната средина во наставните програми и наставните помагала

· Интегрирање на меѓупредметните цели на образованието

· Влијание на наставниците, родителите и социјалните партнери врз наставните планови и програми



	1.3


	Воннаставни активности
	·  Обем и разновидност на планираните и реализираните воннаставни активности

· Опфат на учениците со воннаставните активности

·  Вклученост на учениците во изборот и во планирањето на работата во воннаставните активности

· Афирмирање на учениците и на училиштето преку воннаставните активности




	1.1 Реализација на наставните планови и програми 



	Извори на податоци
	Собрани информации


	· Наставни планови и програми донесени од МОН

· Годишни – тематски планирања на наставниците

· Нормативни акти на училиштето

· Педагошка евиденција и документација

· Записници од родителски совети на училиштето

· Записници од родителски средби 

· Записници од наставнички совети на училиштето и активите

· Годишна програма на училиштето

· Стручни упатства и насоки за операционализација на наставните планови и програми

· Покани за учество на семинари

· Извештаи од анкетирани родители на ученици

· Застапеност на изборните предмети по паралелки

· Дневници на паралелките

· Брошури 

· web портал


	           Училиштето применува наставни планови и програми кои се во согласност со донесените програмски документи од Министерство за образование и наука. Наставните планови и програми се реализираат во пропишаниот обем, и се следи  визијата - училиштето да реализира современа, ефикасна и квалитетна настава во 21 век со постигање максимален развој и едукација на учениците и наставниците, но барањата се прилагодуваат според способностите на учениците. Наставната  програма  за ученици од прво до петто  одделение на деветгодишното основно образование, донесена од Бирото за развој на образованието од учебната 2014/2015год. се реализира со изучување на предметите Математика и Природни науки според адаптираните наставни програми од Меѓународниот центар за наставни програми на Кембриџ (Cambridge International Examination Centre), со тоа што во V одд. наставата по Природни науки ја изведува предметен професор. Во III одд. како задолжителен предмет се воведе и изучува Работа со компјутер и основи на програмирањето. Предметите кои се предаваат од прво до деветто одделение се задолжителни и донесени од Министерството, а учениците можат да бираат само изборни предмети. Училиштето целосно ги реализира наставните планови и програми одобрени од МОН, но наидуваат на проблеми во врска со обемноста на материјалот и наставните содржини од Кембриџ, кои не соодветствуваат на возраста на учениците. Математика  (Кембриџ )-Содржините во учебникот не се по оној редослед по кој се обработуваат според НППт.е не се во согласност со Концепција за изработка на учебник и методологија за вреднување на учебник. Во наставните програми се опфатени содржини за  МИО и се вклучени точки на акција од ЕКО-стандарди и еколочки теми.
 Наставниците ги изработуваат сите годишни ,тематско-процесни и дневни подготовки за предметите од задолжителна настава, изборни предмети, час на ученичка заедница, како и дополнителна и додатна настава и слободни ученички активности. Родителите и учениците на почетокот на учебната година се запознаваат и информираат  со  наставните планови и програми  што ќе се изучуваат во тековната година. Од одделенските книги се утврди дека учениците и родителите се запознаваат со целите и содржините на наставните планови и програми по предметите на почеток на учебната година. Распоредите се прават според бројот на часови по предмети предвидени за една седмица. Наставните планови и програми се реализираат во пропишаниот обем. Наставниците го прилагодуваат начинот на реализација на програмите преку користење на разни методи и техники во наставата, компјутерска технологија или користење на лична креативност. Наставниот кадар кој работи во подрачните училишта во комбинирани паралелки наидува на потешкотии во реализација на НПП од прво до петто одделение, бидејќи наставата се изведува во две, три и повеќе одделенија одеднаш.Во училиштето евидентирани се учениците со посебни потреби и ученици со пречки во развојот. Учениците со пречки во развој се детектираат при запишување во прво одделение од страна на стручната служба и во текот на школувањето и од страна на наставниците, кои нивните постигања и индивдуалните можности и способности ги евидентираат во евидентните листови на учениците. Во паралелки каде што има такви деца, наставниците имаат посебен третман според  детектираните пречки и за истите во процесот на учењето им се пружа посебна можност во учењето и во создавање на посебна емоционална клима на прифатеност од другите ученици. За ученици со посебни образовни потреби педагошката служба има записници со нивни карктеристики, типот на посебни потреби, работа и соработка со наставниците, родителите и со други надворешни институции,како и секојдневна работа од страна на дефектологот. Наставниците поминаа интерна-стручна обука на тема „Работа со ученици со ПОП“ од страна на дефектологот на училиштето,како и индивидуализација на наставата од психолозите на училиштето.По одржаните обуки за индивидуализација на наставата,поголем дел од наставниците применија тестови по тежински нивоа. За детектираните ученици со пречки во развој,наставниците работат според ИОП,кој го изработува инклузивниот тим. Наставниците ги искажаа своите видувања дека во работата со учениците, наидуваат на проблеми и потешкотии од различен вид,  бидејќи не се доволно обучени. 
          Родителите се запознаваат со наставните планови и програми, што се утврди од записниците во дневници на паралелките. На родителските состаноци училиштето ги нуди сите изборни предмети според наставниот план и според кадровските ресурси. Така родителите се изјаснуваат за понудените изборни предмети во четврто и петто одделение од одделенска настава и во предметна настава од шесто до деветто одделение, каде што избираат кој предмет ќе го изучуваат учениците во тековната година. Секој изборен предмет влегува во наставата откако ќе се формира наставната група. Родителите имаат битна улога во подобрување на работа на училиштето со нивните можности за соработка и со учество во одлучување за животот и активностите на учениците. Училиштето организира редовни и отворени родителски средби на кои родителите имаат можност да изнесат и свои забелешки.По завршување на овие средби следува состанок на Совет на родители. Училиштето овозможува родителите да учествуваат и донесуваат одлуки во врска со се онаа што се случува во училиштето.Советот на родители изготви свое мислење за оптовареноста на наставните содржини и редуцирање на одредени содржини. Сите наставници имаат истакнато и соопштено денови на прием со родители. Дел од наставниците се изјаснија дека соработката со родители е застапена, но различно кај секој наставник. Кај некои наставници соработката  е многу малку застапена, кај некои со поголем процент од родители, кај други соработката е на високо ниво, а кај  некои на многу високо ниво. Особено не се соработува со родители на  учениците кои се проблематични во однесувањето и покрај нивните инсистирања и барања за видување-индивидуални средби. 
Што се однесува до оценувањето од прво до трето одделение се применува во описна форма. Во четврто, петто и шесто одделение во прво тримесечие оценувањето на учениците е описно, на првото полугодие е бројчано, на третото тромесечие е описно и на крај на учебната година оценувањето е бројчано. Во предметната настава седмо, осмо и деветто одделение оценувањето е бројчано. Стручните активи во училиштето редовно се состануваат и  дискутираат за потребите на наставниците поврзани со наставните планови и програми донесени од БРО. Сите мислења, ставови и предлози  донесени на стучните  активи  се  испраќаат до Министерството за образование и наука и Биро за развој на образованието.      
           Согласно наставните планови и програми во училиштето се планираат и реализираат часови за имплементирање на  содржини и активности од  проектите  кои се спроведуваат во училиштето (Проект за еколошка едукација во Македонскиот образовен систем, Проект за меѓуетничка интеграција во образованието, Математика со размислување  и Јазична писменост во почетните одделенија).    


	1.2 Квалитет на наставните планови и програми 



	Извори на податоци
	Собрани информации

	· Нормативни акти на училиштето

· Разговор со наставници – родители

· Записници од активи на наставници

· Записници од наставнички совет

· Анкети со наставници, родители и ученици

· Записници од Стучни активи

· Програма со системска промена добиена од БРО, во согласност со МОН

· Брошури

· Веб портал


	       Од увид во Годишните планирања на наставниците, како и разговор со наставниците е констатирано дека во своите годишни, тематско-месечни планирања ги интегрираат карктеристиките и потребите на локалната средина со содржини од наставните предмети. 

Меѓупредметните цели во наставните програми што се реализираат во училиштето се остваруваат преку организирање и реализирање на интегрирани наставни денови, настава во природа во одделенска настава и наставни екскурзии во предметна настава, како резултат на тимско работење и соработка со наставниците. 

      Во рамките на стручните активи наставниците дискутираат за актуелни и тековни програми и проектни активности и разменуваат искуства и идеи. Во планирањата редовно се интегрираат содржини со примена на ИКТ, јазична писменост и математика со размислување, содржини и активности во рамките на проектот за ,,Еколошка едукација во македонскиот образовен систем“. Наставниците редовно ја планираат и одржуваат дополнителената и додатната настава. Исто така планираат и задаваат домашни задачи согласно даденото упатство од страна на БРО.
       Содржините во наставните планови и програми,а особено во предметот „Образование за животни вештини“ целосно го поттикнуваат развивањето на емоционалниот, личниот и  социјалниот развој на учениците од различна родова и етничка припадност, како и со вештини кои им користат во другите наставни предмети и во секојдневниот живот. 

Покрај ова родовата и етничката рамноправност, како и мултикултурната сензитивност се  активностите кои се спроведуваат во нашето училиште во рамките на проектот за Меѓуетничка интеграција во образованието (ПМИО). Дел од активностите се реализираат во рамките на редовната настава преку интегрирање на наставните содржини, одржување работилници на часовите на одделенската заедница. Во претходните три  учебни години  се спроведоа повеќе заеднички активности во соработка со партнер училиштето ,,Наим Фрашери “, Куманово како и промоција на активностите во нашето училиште. 

      Со цел унапредување на воспитно образовната работа редовно се разменуваат искуства преку соработка со други училишта на ниво на Општина, Држава, како и на меѓународно ниво. При реализирањето на наставните програми училиштето ги следи приориотетите на Општината и имплементира содржини и активности поврзани со културата и традицијата на локалната средина. 
При реализирање на наставните часови и обработка на наставните содржини наставниците користат прирачници за работа, различни извори на знаење и дополнителна литература. Наставата се реализира со примена на интерактивни методи кои поттикнуваат активно учество на учениците во наставниот процес. Учениците редовно добиваат  повратна  информација за нивните постигања  од страна на наставниците. Притоа преку формативно оценување наставниците  го следат напредокот на учениците со што ја поттикнуваат и развиваат самодовербата кај нив. Односот меѓу наставниците и учениците е со взаемно почитување, соработка и разбирање без правење  разлика меѓу учениците по пол , социјалното потекло, етничка и верска припадност.

Постои пропишана,  интерна процедура за следење на наставниот процес со што секој наставник се посетува на час два пати во полугодие од страна  на директорот и стручните соработници кои преку своите инструменти (протоколи) го следат работењето на наставниците. Стручните активи редовно се состануваат и  разменуваат   искуства од посетата на нагледни и отворени часови, како и од посетени семинари и обуки, со цел унапредување на наставата.

    Преку активно вклучување на часот согласно таксономијата на Блум, преку примена на наученото, како и преку  креативно и критичко мислење учениците не само што донесуваат заклучоци и искажуваат лични ставови и заклучоци  во учењето,  туку превземаат и лична одговорност. 

     Наставата се организира така да учениците се активни учесници во воспитно образовниот процес. Наставниците  ги  поттикнуваат, насочуваат  и охрабруваат учениците самостојно да истражуваат и прибираат податоци од разни извори на стекнување на знаења, критички да размислуваат, решаваат проблеми и донесуват заклучоци.

      Во училиштето континуирано се следи напредокот и постигањата на учениците од страна на наставниците и стручните соработници  и  доколку  се идентификуваат одредени  потешкотии во процесот на учење се преземаат конкретни активности за нивно надминување. Во наставниот процес се почитуваат индивидуалните потреби на учениците и согласно тоа се применуваат содветни наставни форми и методи на учење,се применува диференциран пристап на работа  и се задаваат задачи со различно ниво на сложеност се со цел  усвојување на  наставните содржини од страна на учениците. Според потребите и способностите на учениците се организира дополнителна и додатна настава како и слободни ученички активности за кои родителите се навремено информирани.


	1.3. Воннаставни активности 



	Извори на податоци
	Собрани податоци

	· Разговор со директорот

· Разговор со ученици, наставници и родители

· Педагошка евиденција и документација

· Програма за дополнителна и додатна настава и СУА

· Пофалници

· Годишна програма за работа

· Благодарници

· Анкета

· Web портал

· Разговор со стручна служба


	Училиштето изготвува и реализира програми- за СУА,  за работа на часовите на ученичка заедница, училишни секции, план и програма за општествено хуманитарна работа на учениците, како и за унапредување на здравјето на учениците.
     Преку воннаставните активности учениците  се социјализираат, поттикнуваат на креативност, комуникација, толеранција, а со тоа се зголемуваат не само постигањата, туку и нивните претприемнички и други вештини.
Во повеќето од воннастваните активности се вклучени по минимум 15 ученици. Не се прави разлика во вклучувањето на учениците во однос на полот, етничката припадност,социјалниот статус, како и нивните можности  и способности .

Учениците имаат можности да се вклучат во воннаставните активности по сопствен избор.

   Учениците своите постигања од воннаставните активности  ги  афирмираат преку учество на натпревари на општинско, регионално, државно и меѓународно ниво, каде ги претставуваат личните постигања, а воедно го афирмираат и училиштето. 
Изработените литературни и ликовни творби од учениците се изложуваат во училиштето на паноа, а практичните изработки во училишните холови и  кабинетите.Училиштето учествува на литературни, ликовни конкурси, математички натпревари  и на повеќето од нив се освоени високи места, на регионално,државно и меѓународно ниво и за постигнатите резултати се наградени, пофалени на свечена промоција и истакнати на порталот на училиштето. Постигањата се промовираат и преку медиуми (локални и државни), социјални мрежи, ученичко катче. 

Нашето училиште има остварено соработка со ,,Порака наша” ,,Меморандум за соработка и разбирање со Здружение за умствен развој на деца, ,,Бреин Гинис” од Куманово, МИО –проект со партнер ООУ ,,Наим Фрашери” од Куманово и меморандум –збратимено  училиште ,,Синав Колеџ” од Анталија,Турција Меморандум за соработка со основно училиште,,Богомил Тони“-Самобор-Хрватска, ИП -програма -Меморандум за соработка со основно училиште,,Кирил и Методи''Ќустендил-Бугарија.

Наставниците истакнаа дека воннаставните активности редовно се реализираат, но дека се јавуваат проблеми заради обемниот фонд на часови, како и заради врзаност на учениците со организираниот превоз. Наставниците истакнаа дека имаат изготвени програми за соработка со родители. Реализираат редовни родителски состаноци, дебати, посети на фестивал, претстави,  културни установи (театар, кино, МОБ) и за нив се изготвени извештаи. Се организираат активности како што се маскенбали, приредби и работилници-базари по повод Велигден и Нова година и ЕКО акција. 



	РЕЗУЛТАТИ


	Констатирани силни страни
	· Наставата во училиштето се реализира врз основа на наставните планови и програми донесени од страна на МОН, изработени од БРО.

· Целосна реализација на наставните планови и програми по предмети и одделенија

· Редовно информирање на родителите за напредокот и постигањата на учениците

· Училиштето обезбедува еднаквост за сите ученици,како и вклученост за спроведување на активностите во училиштето

· Училиштето ги информира родителите и учениците со одделни делови од програмата за работа,активно учество во воннаставните активности, правата и обврските на учениците и организацијата на работата во училиштето.

· Реализацијата на слободните/проектините активности во училиштето се врши според одобрените програми.

· Училиштето ги интегрира карактеристиките и потребите на локалната средина во реализација на наставните програми

· При реализација на наставните програми и организирање на предавања, работилници, обуки, семинари се врши интегрирање на општите (меѓупредметните) цели на образованието

· Во училиштето се планираат и реализираат разновидни воннаставни активности кои служат за поддршка на личен, професионален и социјален развој на учениците

· Учениците со помош и поддршка од училиштето и од наставниците, работат на проекти, учествуваат во различни манифестации, работилници и натпревари
· Учениците имаат можност да го кажат своето мислење и да учествуваат во давање предлози за подобрување на наставниот процес



	Констатирани слаби страни
	· Наставниците наидуваат на проблеми на наставните содржини  обемноста на материјалот според Кембриџ програмата

· Дел од наставниците наидуваат на проблеми во соработка со родители на некои ученици кои се проблематични во однесувањето и остварување на индивидуални средби со нив
· Поради обемниот фонд на часовите и користење организиран ученички превоз се наидува на проблеми во реализација на воннаставните активности 




	Идни активности:
· Поголема диференцијација во наставата со користење на наставни ливчиња и тестови по тежински нивоа;

· Потреба од соодветна едукација на наставниот кадар за работа со талентирани и надарени деца, и ученици со ПОП.


